
Макалада Кыргызстандагы 1920-1930-жж. социал-

дык-экономикалык реформаларды жүргүзүүдөгү жалпы эле 

Орто Азия аймагында кедей-дыйкандага жардам берүү үчүн 

түзүлгөн “Кошчу” уюмунун ишмердиги изилденет. Мака-

лада көрсөтүлгөндөй “Кошчу” уюму Жер-Суу реформасын 

ишке ашырууда, сабатсыздыкты жоюуда аткарган иштери 

баяндалат. Уюмдун демгилгеси менен  “Кызыл чайхана”, 

“Кызыл үйлөр” уюштурулуп алар сабатсыздыкты жоюу 

багытында иштерди аткаргандыгы белгиленет. “Кошчу” 

уюмунун социалдык, улуттук катмары көрсөтүлөт. Совет  

бийлигинин чыңдоодо партиянын негизги лозунгдарынын 

бири “тап күрөшү” болгондугу белгиленет. Архивдик 

булактарга таянуу менен Р.Худайкулов башында турган 

“Кошчу” уюмунун ишмердигине шек жарылып, уюмдун 

катарын бай-манаптардан тазалоо иштери жүргөндүгү 

ачыкталат. Найтыжада партиянын чечими менен 1929-

жылы “Кошчу” өзүнүн функциясын аткарган дыйкан-

дардын уюму катары эсептеленип, “Жарды-жалчы” уюм 

болуп кайра уюштурулат. 

Негизи сөздөр: Кошчу уюму, Совет бийлиги, жер-суу 

реформасы, сабатсыздыкты жоюу, тап катары жоюу, 

уюмдун курамы. 

В статье рассматривается деятельность союза 

“Кошчу”, созданный в Средней Азии для помощи крестья-

нам-беднякам, проводившей социально-экономические ре-

формы в Кыргызстане в период 1920-1930 гг. В статье 

описывается проделанная союзом “Кошчу” земельно-водная 

реформа, а также работа по ликвидации безграмотности. 

По инициативе организации были созданы «Красная 

чайхана» и «Красные дома», отметившиеся работой в 

сфере ликвидации безграмотности. В статье также опи-

сывается социальный статус и национальности состава 

союза “Кошчу”. Отмечается, что одним из основных лозун-

гов партии по укреплению Советской власти была 

«классовая борьба».  Согласно архивным источникам, дея-

тельность союза “Кошчу”, возглавляемого Р.Худайкуловым, 

подверглась сомнению, а ряды союза были подвергнуты 

чистке от бай-манапов. Опираясь на архивные материалы, 

отмечается, что возникает очищение кошчу от чужих 

элементов, это связывает его председателем Р.Худай-

куловым. В результате решением партии в 1929 г. союз 

“Кошчу”, полностью выполнивший функцию, был  реоргани-

зован в крестьянскую организацию «Жарды-Жалчы». 

Ключевые слова: союз “Кошчу”, Советская власть, 

земельно-водная реформа, ликвидация безграмотности, лик-

видация класса, состав союза. 

The article examines the role of the union "Koshchu" in car-

rying out socio-economic reforms in Kyrgyzstan in the period of 

1920-1930, created in general in Central Asia to help poor pea-

sants. The article analyzes the activities of the union "Koshchu" in 

carrying out land and water reform, and elimination of illiteracy. 

It is noted that, on the initiative of the union, the so-called “kyzyl 

chaikhana”, kyzyl uy” were organized to eliminate the illiteracy 

of the population. It also indicates the social composition and 

nationalities of the union. During the period of strengthening of 

the young Soviet state, the main slogans of the state were "class 

struggle". Based on archival materials, it is noted that the union 

“Koshchu” organized cleansing the union from wealthy people, it 

is connected with the activity of the chairman of the union R. 

Khudaykulov. As a result, in 1929, by decision of the party, the 

union was reorganized into the “Jardy-zalchy” union. 

Key words: union "Koshchu", Soviet power, land and water 

reform, eradication of illiteracy, liquidation class, composition of 

the union. 

Кыргызстанда Совет бийлигинин орношу менен 
большевиктер партиясынын негизги максаты социа-
лизмдин материалдык-техникалык базасын түзүү, со-
циализмди куруу башкы стратегиялык милдеттердин 
бири эле. Аталган стратегиялык максатты ишке ашы-
руу үчүн өлкөдө бир катар саясий, социалдык-эконо-
микалык реформаларды жүргүзүү зарылдыгы жарал-
ган. Большевиктер партиясы тарабынан көтөрүлгөн 
«кимди ким», «тап күрөшү», «бай-манаптарды тап ка-
тары жоюу», «улутташтыруу», «жер-суу реформасы», 
“маданий революция” сыяктуу ураандардын алдында 
жүрүгүзүлгөн. Ошол эле учурда социалдык-экономи-
калык реформаларды ишке ашыруу көп нааразычы-
лыктарды жаратып, совет бийлигинин толук орношу-

на коркунуч жараткан. Татаал тарыхый кырдаалда со-
вет бийлигин бекемдөө, үгүт иштерин жүргүзүү, өзгө-
чө агрардык реформаларды ишке ашыруу өчөн түзүл-
гөн уюмдардын бири “Кошчу” уюму болгон. “Кошчу” 
уюму Кыргызстанда гана эмес жалпы эле Орто Азия-
да жүрүгүзүлө баштаган жер-суу реформасын  ишке 
ашыруу максатында  түзүлгөн уюм эле. 

“Кошчу”союзу – Орто Азия жана Казакстандагы 
эмгекчи дыйкандардын интернационалдык уюму ка-
тары Түркстан Компартиясынын V-съездинин (1920-
ж., сентябрь) чечими менен кедейлер комитети менен 
кедейлер союзунун ордуна түзүлгөн. 1921-жылы де-
кабрда Олуя-ата (Тараз) шаарында өткөн “Кошчу” 
союзунун  Бүткүл Түркстандык 1-съезди Союздун 
алдында татаал милдеттер коюлган. Алар чарбаны ка-
лыбына келтирүү, кедейлерге экономикалык жардам 
көрсөтүү, жер-суу реформасын ишке ашырууда дый-
кандарды жерге жайгаштырууда, кооперативдешти-
рүүдө, аларды айыл чарба шаймандары, унаа менен 
камсыз кылуу, айыл чарба салыгын жыйноо, эл ара-
сында маданий-агартуу, үгүт иштерин жүргүзүү жана 
бай-манаптарга каршы күрөшүү болгон [1, 41-б.]. 
Орто Азия боюнча аталган уюмдун катардагы саны 
көбөйө баштаган. Алсак, уюмдун 1922-жылга карата 
Сыр-Дарья областында 90 миңге, Жети-Суу облас-
тында 80 миңге, Самаркандта 30 миңге,  Ферганада 25 
миңге, Амударьяда 5 миңге жакын мүчөсү болгон. 
Жалпы ТАССР боюнча 260 миңге жеткен [2, 44-б.]. 
Жети-Суу областында уюмдун 15% орустар түзгөн [2, 
42-б.].  

Кедейлердин массалык уюму катары түзүлгөн 
«Кошчу» союзу алгач батрак, чайрикер, жерсиз, жери 
аз дыйкандардын башын бириктирсе, кийин анын ку-
рамына орто катмарлар да кошулуп, «Кошчу» уюму-
нуна мүчө болгондордун саны өскөн. Ал эми Кыргыз-
стандын түндүк райондорунда болсо «Кошчу» уюму-
на мүчөлүкө катталгандардын саны да өсүп олтурган. 
Алсак, Пишпекте 1922-жылдын апрель айында 13000 
мүчөсү катталса, май айында болсо мүчөлүкө каттал-
гандардын саны 15000 адамга жеткен. Жер-жерлерде 
уюмдун туруктуу өкүлчүлүктөрү (баштапкы ячейка-
лары) түзүлгөн. Маселен, 1921-1922-жылдары Кара-
кол уезди боюнча Преображенский, Семиз-Бел, Нико-
лаевский, Михайловский, Марииновский, Липин-
ский, Богатыровский айылдарында  «Кошчу» уюму-
нун баштапкы ячейкалары уюшулган.   

1920-1921-жылдардагы ачарчылык айыл-чарба 
тармагына терс таасирин тийгизген. Мындай шартта 
“Кошчу” уюму дан өсүмдүктөрүн көбөйтүү сыяктуу 
маселелердин үстүнөн иш алып барган [4, 76-б.]. 
Кыргызстанда жаңы экономикалык саясатынын на-

тыйжасында Совет бийлигинин жүргүзүп жаткан сая-
саты калк арасында көптөгөн түшүнбөстүктөрдү жа-
ратып, карама-каршылыктарды туудурган. Өзгөчө 
тоолуу аймактагы кыргыздар үчүн жаны экономика-
лык саясаттын максат, милдеттери түшүнүксүз бол-
гон. Жаңы экономикалык саясатты “артка кайтуу”, 
“мурунку бай-манап бийлигинин жаңыланган түрү” 
деп кабыл алышты. Калк арасында бул убакка чейин-
ки жасалган иштерди жокко чыгат деген коркунуч 
пайда болгон. Айыл-кыштактардагы оокаттуу, орто 
дыйкандар да, бул коркунуч менен өздөрүнө тийеше-
лүү болбогон жер-суу реформаларынын учурунда 
кедей-кембагалдарга берилген жерлерди, малдарды, 
айыл-чарба шаймандарын, кышкыга сакталган үрөөн, 
дандарды кайра алышат деген коркунуч жаралган.  
Албетте, мындай аракеттер Совет бийлигин жок кы-
лууга жана жасалган реформаларды кабыл алгысы 
келбегендер тарабынан таратылган. Өзгөчө жер-суу 
реформасы жүргүзүлгөн жылдарда бай-манаптар ме-
нен болгон көйгөй өрчүгөн. «Кошчу” союзу жаңы 
экономикалык саясатты, жаңыланууну колдоо менен 
кедей-дыйкан катмарынын маданий жана техникалык 
жактан өнүгүүсүн тездетүүгө бардык аракеттерин 
жумшаган. Уюмдун ишмердүүлүгү кыштактардагы 
уруулук түзүлүштүн жоюлушуна, орто дыйкан, жер-
гиликтүү калк жана көчмөн турмуштан отурукташуу-
га өтүүсүнө жардам көмөк көрсөткөн [5, 59-б.]. “Кош-
чу” уюмунун аткарган иштери оз мезгилинде мезгил-
дүү басылмаларда чагылдырылып турган. Ал эми ар-
хивдик материалдардан уюмдун ишмердүүлүгүн ча-
гылдырган документтер, съезддердин токтомдору, ак-
тылар, резолюциялар, жылдык отчеттору, иш-планда-
рына байланышкан документтери кеңири жолукту-
рууга болот. Ал материалдарга таянуу менен союздун 
ишмердүүлүгүн 2 этапка бөлүп кароого болот. Бирин-
чи этабы 1921-1926-жылга чейинки мезгил,  экинчи 
этабы 1927-1929-жылдардагы уюмдун ишмердиги.  

1921-жылы учредителдик чогулуштан кийин 
«Кошчу» уюмунун Жети-Суу бөлүмүнүн башчылы-
гына Р.Худайкулов шайланган. Р.Худайкулов менен 
катар уюмдун жетекчилигигине сарбагыштардын ты-
най уругунун өкүлдөрү киришкен [8, 92-б.]. Уюмдун 
Жети-Суу областындагы курамы алгач 40.000 адамды 
бириктирсе, 1922-ж. алардын катары эки эсе оскон 
[12]. Уюм кедей-дыйкандар тарабынан колдоо таап, 
калк арасында аброй ала баштаган. Кедей жана батрак 
социалдык катмарлардын массалык уюмун бирик-
тирген «Кошчу» уюмунун  жетекчиси Р.Худайкулов 
1922-жылы РКП(б) XI сьездине чечүүчү добуш укугу 
менен делегат болуп шайланган [9, 77-б.]. Р.Худайку-
лов башында турган уюмдун ишмердиги, анын жетек-

чисинин ролу туурасында тарыхый булактардан кара-
ма-каршылыктуу жагдайларды табууга болот. Алсак, 
1920-жылдары А.Сыдыков менен Р.Худайкуловдун 
ортосунда 10 жакын саясий күрөш жүргөн. 1922-жы-
лы А.Сыдыков тарабынан көтөрүлгөн “Тоолуу  Кыр-
гыз автономиялуу” областы түзүү идеясына жана жа-
ңы экономикалык саясатка каршы чыккан ишмерлер-
дин бири бологон. З.Курманов белгилегендей Р.Ху-
дайкулов ... “өзүнүн жалындуу  сөздөрү менен тааны-
мал болсо, өзүнүн демагогиясы аркылуу чыныгы ре-
волюционер болуп көрүнгөн. Чындыгында анын ре-
волюциячылдыгы логикасыз, тандалма болгон. Бай-
манаптарга каршы күрөшүү урааны менен ал өзүнө 
каршы тургандардын баарын  күч менен басууга ара-
кет жасаган. Ошол эле учурда  өзүн колдогон манап-
тар менен сый мамиледе болгон [9, 79-б.]. 1924-1925-
жж. ККАОнун ревкомунун жана партиянын уюшту-
руу курамына кирген. Бирок өзүнүн тартипсиздиги-
нен улам кыргыз обкомунун курамынан чыгарылган. 
Ал эми 1926-жылы партиядан чыгарылып, “Ур ток-
мок иши” боюнча оор кылмышы боюнча соттолгон [9, 
79-б.]. Өзгөчө “калк атасы” болуунун самаган  Р.Ху-
дайкулов  жана анын жакындары сыдыковчулардын 
идеяларын колодошкон эмес.  Р.Худайкулов тараптар 
“Кошчу” уюмунун  колдонушуп “Ур токмок”, “Кедей 
токмок” отрядтарын түзүшүп манаптарды баш ийди-
рүүгө каршы күрөш жүрүгүзө башташкан [8, 92-94-
бб.]. Бирок, 1927-жылдан баштап уюмдун  жүргүзүп 
жаткан иштери сынга кабылып, алардын ишине 
“Р.Худайкуловдун бандасы” деген саясий ысым бе-
рүү менен бир беткей маалыматтар жарык көрө баш-
таган. Уюмдун лидери болгон Р.Худайкуловдун иш-
тери менен бирге союздун ишмердүүлүгү боюнча   
шек жарала баштаган. 

Ал эми Кыргызстандагы  1920-жылдардагы тап 
күрөшүнө кайрылган Б.Чокушев: “1925-жылдын май 
айында 1-Пишпектик округдук партиялык конферен-
цияда: “Совет өкмөтүнө каршы күчтөр бар. “Кошчу” 
союзунун өкмөттүн эң берилген жардамчы уюуму 
катары билебиз, бирок анын башында турган Р.Ху-
дайкуловдун уюумдун атын пайдаланып бай-манап-
тарга жардам берип жүргөндүгүн жана “Кошчунун” 
аркасы менен бийликке келүү максаты бар экендигин 
жашырбашыбыз керек” - деп жазат [10, 97-б.]. Ошол 
эле учурда архивдик материалдардан Р.Худайкулов-
дун бай-манаптарга каршы күрөш жүргүзүп келген-
диги боюнча конкреттүү фактыларды табууга болот. 
Алсак: “Кошчунун” Р.Худайкулов баштаган  20-30 
чамалуу топ Тоң болуштугуна жакын жердеги Улохол 
кыштагында бай-манаптардын тобу менен кагылыш-
кан. Кагылышуу учурунда “Кошчунун” 10 чакты адам 

өз өмүрү менен кош айтышкан. Бирок бул Р.Худайку-
лов жана анын “Ур Токмок” аттуу  тобунун (бандасы-
нын) атайын жасаган иши экендиги далилденди” - деп 
көрсөтүлөт материалдарда [6]. Ошондон улам 1927-
жылы «Кошчу» уюмун тазалоо маселеси көтөрүлө 
баштаган. Уюм өзүнүн катарын “жат элементтерден 
тазалоо” иштерин улантып, уюмдун мүчөлөрү тара-
бынан партиялык чогулуштар өткөрүлө баштаган.  

 “Кошчу” уюмун  бай-манаптардын таасиринен 
“тазалоо”, саясатын уланткан Совет бийлиги уюмдун 
айрым мүчөлөрүнөн арылууну көздөп, 1927-жылдын 
7-мартында өткөн ВКП)б III) Кыргызстандык облас-
тык конференциясы: “Кошчу” уюмунун негизги макса-
ты жерсиз жана аз жерсиз дыйкандардын кызыкчылы-
гын коргоого багыталган  ыктыярдуу коомдук  уюмга 
айлануусу керек деген резолюция кабыл алат. “Кошчу” 
уюмун кайрадан түзүү зарылдыгын белгилеп, ал уюмга 
кедей дыйкандарды бириктирүү, уюмга даярдалган 
кадрлар менен жана систематикалык түрдө партиялык 
кадрлар менен камсыз кылуу маселеси коюлган [11].  

Областык конференциясынын кабыл алган чечи-
мине жараша “Кошчу” уюмунун областык, кантондук 
комитеттери жоюлуп, убактылуу борбордук кантон-
дук уюштуруу бюросу гана калган [11, 64-б.]. 1927-
жылдын май-июль аралыктарында уюмду кайра түзүү 
иштери жүргөн. ВКП(б) Киробкому тарабабынан рай-
ондорго 20 кызматкер жиберилип, алар жер-жерлерде 
түшүндүрүү  иштерин жүргүзүшүп, уюмдун катары-
нан “тазалоо” аркеттери жүргүзүлгөн. Тазалоо иште-
ринин натыйжасында  бюронун 437 ячейкасы (баш-
тапкы уюму), 49 волосттук комитети кайра шайла-
нып, уюмдун катарынан 7245 адам чыгарылып, ката-
рына 7535 адам кабыл алынган [11, 64-б.]. Алсак, ар-
хивдик булактарда маалым болгондой 1927-жылы 
февраль-апрель айында Чүй кантонунда өткөрүлгөн 
чогулушта,  жазга даярдануу планы талкууланып, аны 
уюмдун мүчөсү Досоев Чокуш тарабынан уюштуру-
луп, өткөрүлгөн [6]. Ошондой эле уюм тарабынан 
партиялык чогулуш 1927-жылы Жети-Огуздун саруу 
айлында өткөрүлүп, ага катышкан 128 адамдын 8 жал-
данма жумушчу, 46 кедей-дыйкан, 58-орто дыйкан-
дан туруп, улуттук курамы боюнча алардын 83-кыр-
гыз, 27-орус, 12-сарт-калмак, 1-татар,1-уйгур болгон 
[10, 99-100-бб.]. Аталган паритялык чогулушта аграр-
дык маселелер талкууланып, катышкандардын пикир-
лери угулган. Уюмдун алдына коюлган милдеттердин 
аткарылышын текшерүү максатында ар бир болуш-
тукта өз алдынча текшерүү топтору түзүлүп, топтун 
текшерүүлөрүнүн натыйжасында “эң мыкты” кантон, 
“Кошчунун эң мыкты ишкер мүчөсү” деген наамдар 
ыйгарылып турган.   

“Кошчу” уюуму 1927-жылы кайра уюшулгандан 
кийин уюмдун  катарында жөнөкөй жумушчулардын 
саны көбөйгөн. Киробкомдун берген маалыматына 
таянсак уюм бул мезгилде 405 уячадан, 86 болуштук, 
26 райондук комитеттерден туруп, өз катарына 54158 
адамды бириктирген. Архивдик булактарда, уюмдун 
мүчөлөрүнүн 30% бай-манаптардан тургандыгы бел-
гиленет. Улуттук курамы боюнча кыргыздар - 74%, 
өзбектер - 14.5%, калган 8% башка улуттардан турган 
[6, 3-б.]. Совет бийлигин чыңдоодо «тап күрөшү» 
большевиктер партиясынын жүргүзгөн негизги идео-
логиясы болгону белгилүү. Партиянын  көрсөтмөсүнө 
жараша бай-манаптар «жат элемент» катары баала-
нып,тап катары жоюлуп, партиялык, башка коомдук 
уюмдар «жат элементтерден» тазалануу маселеси 
1920- жылдардагы  актуалдуу маселеге айланган.       

«Кошчу» уюму  1925-1929-жылдарга чейин ком-
мунисттик партиянын жетекчилиги алдында басма-
чылар менен күрөшүүгө, маданий революцияны жана 
жер-суу реформасын жүргүзүүдө, дыйкандарды коо-
перативдештирүүдө, айыл-чарбасын жана экономика-
лык абалды жогорлатууда өз салымын кошо алган. 
Өзгөчө 1925-1930-жылдары жергиликтүү кеңешти 
чыңдоодо уюм активдүү рол ойногон. Белгилүү бол-
гондой жергиликтүү органдар жеткиликтүү тажрый-
бага ээ болушкан эмес. Айрымдар бюрократизмге 
жол берген, ишке жоопкерчиликсиз мамиле калгын-
дары да болгон. Ал эми  жогорку органдар айылдар-
дагы абалдан үзгүлтүктүү кабардар болушкан. Кара-
пайым калк менен бийлик ортосундагы көпүрөнү дал 
ушул  уюм аткарган. 

“Кошчу” уюмунун социалдык-экономикалык ре-
формаларды жүргүзүүдөн тышкары, калктын сабат-
сыздыгын жоюу боюнча агартуучулук иштерди  кени-
ри жүргүзө баштаган. Алсак, уюмдун мүчөлөрү ар жу-
ма сайын  жазында, күзүндө “Сабатсыздыкты жоюу 
жумалыгы”, “Жаштар жумалыгы”, “Билимди өнүктү-
рүү жумалыгы”,“Айлана чөйрөнү тазалоо иштери жу-
малыгы” [4] сыяктуу иш-чараларды өткөрүп турушкан. 
Жер-жерлердеги мектептерде “Кошчу” уюму тарабы-
нан бай-манаптарга каршы “Муштум” деген ат менен 
жумалык газета чыгып турган [12]. Уюмдун борбордук 
комитетинде айына, жумасына чогулуштар өткөрүлүп, 
жыйында маданият тармагындагы аткарчу иштеринин 
максаттары, милдеттери талкууга алынган. Алардын 
катарына: сабатсыз уюмдун мүчөлөрүн, анын үй-бүлө-
сүн каттоого алуу, алардын билим алуусуна  шарт тү-
зүү; агартуучулук-үгүттөө иштерин жүргүзүү, мектеп-
терди уюштуруу ж.б. маселелер талкууланган. Уюм-
дун демгилгеси менен уюштурулган “Кызыл чайхана”, 

“Кызыл үйлөр” уюштурулуп алар сабатсыздыкты 
жоюу багытында иштерди жасашкан.  

Жыйынтыгында 1927-жылдын 1-январына кара-
та “Кошчу” уюмунун катарында 56789 мүчө катта-
лып, анын11783 батрак, 25429 кедей, 7330 орто дый-
кан жана 12247 аркыл мүчөлөрү болгон [1, 45-б.]. Би-
рок, 1920-жылдардын аягында Кыргызстандагы мас-
салык коллективтештирүүнүн башталышы менен 
“Кошчу” уюму өзүнүн  функциясын аткарып бүткөн. 
Ал эми 1929-жылы январь айында болуп өткөн V  
ВКП(б) Кыргыз областынын конференциясы “Кош-
чу” уюмунун ордуна батрак-кедейлердин “Жарды-
жалчы” уюмун түзүү чечимин кабыл алган. 

Жыйынтыктап жатып, 1920-1930-жж. аралыгын-
да Кыргызстанда жүргүзүлгөн реформалардын ишке 
ашуусун “Кошчу” уюмусуз элестетүү мүмкүн эмес. 
“Кошчу” уюму сабатсыздыктын жоюлушун жөнгө са-
лууда маданий агартуучулук иштерди аткарган. Кыр-
гызстандын аймагында жер-суу реформасын жүргү-
зүүдө жардам берип, айыл-чарбасынын жанданды-
рууну, өнүктүрүүнү колго алган. Айыл-чарбаны ка-
лыбына келтирүү, салык жыйноо, дыйкандарды айыл-
чарба шаймандары менен камсыздоо иштердин кам-
сыз кылган. Күчөтүлгөн чакырууларды жүргүзүп жаз-
гы талаа иштерине (себүү, жыйноо) атайын топторду 
уюштуруп, жер-суу реформасын жүргүзүүдө, съезд-
дерде башка кооперативдер менен бирге иштешкен.  

